
Annwyl Gadeirydd,

Y Tirwedd o ran Cymorth Busnes

Diolch ichi am eich llythyr dyddiedig 11°9 o Fehefin, 2025 ynghylch yr uchod. Gweler
isod yr ymatebion i’r cwestiynau a gafwyd yn eich llythyr.

Sut mae gweithgareddau'r Fargen Dwf yn cyd-fynd &’r dirwedd cymorth
busnes ehangach?

o Cronfa gyfalaf yw'r Fargen Dwf sy'n cefnogi seilwaith economaidd ar raddfa
fawr. Cyfres o gymorth yw cymorth busnes a ddarperir yn bennaf drwy
Lywodraeth Cymru drwy ei gwasanaeth, Busnes Cymru.

o Mae’r Fargen Dwf yn cefnogi prosiectau economaidd cyfalaf mewn
sectorau allweddol. Er ei bod yn denu buddsoddiad gan y sector preifat ac
yn ymgysylltu & busnesau, mae’n cydategu’n llwyr yr hyn a gynigir gan
Busnes Cymru.

o Mae timau’r swyddogion yn ymgysylltu'n rheolaidd ar yr agweddau hyn ac
yn sicrhau bod ymwybyddiaeth barhaus o'r ddarpariaeth a’r cynlluniau.

Sut ydych chi'n sicrhau eich bod chi'n datblygu prosiectau neu gynlluniau
ariannu sy'n ychwanegu at y ddarpariaeth cymorth busnes bresennol yn
hytrach na'i dyblygu? Er enghraifft, sut mae cwmpas Cronfa Buddsoddi Eiddo
Masnachol Canolbarth Cymru yn wahanol i'r benthyciadau eiddo masnachol a
gynigir drwy Fanc Datblygu Cymru?

o Cafwyd sgyrsiau rhwng swyddogion wrth gynllunio’r cynigion. Datblygwyd
Cronfa Buddsoddi Eiddo Masnachol Canolbarth Cymru ar sail tystiolaeth o'r
galw a’r angen. Benthyciad yw'’r hyn a gynigir gan y Banc Datblygu ond grant
yw’r cynnyrch sydd gennym ni.



Pa gyfranogiad ydych chi'n disgwyl ei gael yn adolygiad Llywodraeth Cymru o
gymorth i fusnesau a pha welliannau posibl yr hoffech eu gweld yn cael eu
datblygu o ganlyniad i'r adolygiad?

o Rydym yn disgwyl y byddwn yn rhan o’r adolygiad ac yn cael cyfle i gynnig
mewnbwn.

o Hoffem weld mwy o feddwl yn cael ei roi i deilwra’r ddarpariaeth i ddiwallu
anghenion a gofynion economi Canolbarth Cymru. Er bod rhaglenni a pholisi
cenedlaethol wedi ymgymryd & dulliau penodol, mae enghraifft y Gronfa
Buddsoddi Eiddo Masnachol yn dangos bod yna fylchau a heriau yng
Nghanolbarth Cymru y mae angen mynd i'r afael & nhw.

o Mae gennym nifer fawr o fusnesau micro/bach ynghyd & chymysgedd o
fusnesau mwy o faint — ond dim llawer yn y canol.

o Mae toriadau i gyllideb Busnes Cymru dros y blynyddoedd diwethaf (yn sgil
colli arian yr Undeb Ewropeaidd) wedi arwain at leihau adnoddau ar lawr
gwlad, a’n teimlad ni yn anecdotaidd yw bod hwn yn faes y dylem fod yn
canolbwyntio arno ar y cyd &’r Llywodraeth.

o Hoffem hefyd gael ein hystyried yn bartner strategol allweddol wrth i
raglenni'r dyfodol gael eu dylunio. Os ydym yn llywio partneriaethau
rhanbarthol yng Nghymru ar y cyd & phartneriaid traws-sector, byddai
rhywbeth yn bod os nad ydym yn sicrhau bod y wybodaeth o'r holl
ymdrechion hyn yn bwydo'n uniongyrchol i’r gwaith o gynllunio pethau at y
dyfodol. Er enghraifft fan hyn, y Bartneriaeth Sgiliau Rhanbarthol a'i grwpiau
clwstwr. Mae’r sector preifat yn ymdrechu’n fawr i nodi a mynd i'r afael &
rhwystrau a bylchau o ran sgiliau ac mae’r rhain yn cael dylanwad ar yr
anghenion o ran cymorth busnes.

